БИДНИЙ ЭРХЭМ ЗОРИЛГО
АНУ-ын Худалдаа, хөгжлийн агентлаг нь хөгжиж буй болон дунд орлоготой улсуудад эдийн засгийн хөгжлийг урагшлуулах, АНУ-ын худалдааны ашиг сонирхлыг хөгжүүлэх зорилготой. Тус агентлаг нь орчин үеийн дэд бүтцийн хөгжил, шударга бөгөөд нээлттэй худалдааны орчинг дэмжих зорилгоор төрөл бүрийн техник туслалцаа, хөрөнгө оруулалтын анхан шатны үр ашгийн тооцоо, сургалт, танилцах аялал, бизнесийн семинар зэргийг санхүүжүүлдэг. 

Гадаад орнууд дахь хөрөнгө оруулалтын зөв бодлого, шийдвэр гаргах ажиллагааг дэмжихэд тусламжийн санг ашиглах АНУ-ын ХХА-ийн бодлого нь худалдаа, хөрөнгө оруулалт, эдийн засгийн тогтвортой хөгжлийн орчинг бий болгоно. Гадаад бодлого, худалдаа хоёрыг холбон ажилласнаар АНУ-ын ХХА нь худалдаа, хөгжлийн зорилтуудаа хэрэгжүүлэхдээ АНУ-ын пүүс, компаниуд болон гадаад орнуудтай хамтран ажиллах өвөрмөц байдалд үйл ажиллагаагаа явуулдаг юм. Эрхэм зорилгоо хэрэгжүүлэхдээ АНУ-ын экпортлодог бараа, үйлчилгээний үр шимийг хүртэж болохуйц эдийн засгийн салбарт ХХА илүү анхаардаг.

АНУ-ын ХХА-ийн тухай товч танилцуулга
АНУ-ын ХХА-ийн онцгой, өвөрмөц үүрэг зорилго нь хурдацтай өөрчлөгдөн буй өнөөгийн ертөнцөд америкийн компаниуд амжилт олоход нь дөхөм үзүүлдэг юм. Ардчилал, нээлттэй эдийн засаг хөгжих тусам технологи хурдацтай түгэн дэлгэрч дэлхий нийтийг олон улсын зах зээл болгон хувиргаж байна. Дэлхий нийтээрээ өөрчлөгдөж буй өнөө үед худалдаа арилжаа нь америкийн компаниуд, ажилтнуудад эдийн засгийн ашиг тус, давуу талыг мэдрүүлэх механизм болж, хөгжлийнхөө төлөө хүчин чармайлт гаргаж буй гадаад дахь түншүүддээ америкийн технологи, экспертизийг нэвтрүүлэх боломж олгодог юм. Бид хөгжиж буй болон дунд орлоготой улсуудын эдийн засгийн өсөлтийг дэмжиж аль аль талдаа ашигтай байх зарчмыг мөрдөхийн зэрэгцээ бараа бүтээгдхүүн, үйлчилгээгээ экспортлоход нь америкийн бизнесүүдэд тусалж үүгээрээ ажлын байр бий болгох зорилготой билээ. 
ХХА нь америкийн пүүс компаниуд, АНУ-ын төрийн байгууллага, агентлагууд, гадаадын засгийн газрууд, төсөл санхүүжүүлэгчидтэй үр ашигтай байдал,  бүтээмж, ажил хэрэгч байдлыг дээшлүүлэх үүднээс харилцан итгэлтэй хамтын ажиллагааг үүсгэж чадсан юм. Мөн олон улсын динамик зах зээлд гарах боломж эрж хайхад нь жижиг бизнесүүдэд тусалж ирснээрээ бид бахархдаг.  

1981 оноос хойш 31.5 тэрбум ам.долларын экспорт буюу өөрсдийн үйл ажиллагаанд хөрөнгө оруулсан нэг доллар бүрт 35 долларын экспортын үр дүнтэй ажиллаж ирлээ. Та бүхэнтэй худалдаа, хөгжлийн амжилтыг тань төлөө хамтран ажиллаж дэмжлэг үзүүлэхэд бид бэлэн байна. 

АНУ-ЫН ХХА-ИЙН ТАЛААР
АНУ-ын ХХА-ийн тусламжийн шалгуурууд

ХХА-ийн тусламжийг тус агентлагийн санхүүжилтээр хийгдэх ажлыг гүйцэтгүүлэхээр АНУ-ын ямар нэг компанийг сонгох нөхцөлтэйгээр төсөл хэрэгжүүлэгч гадаадын аж ахуйн нэгжид шууд олгодог. Гадаад оронд хэрэгжих төслийг санхүүжүүлэгч нь шийдвэр гаргах эрхтэй, төслийг хэрэгжүүлэх чадвартай тухайн орон нутгийн аж ахуйн нэгж, компани байна. Эрхэм зорилго нь ийм нарийн тодорхой учраас төсөл хэрэгжилтийн явцад АНУ-ын компаниудтай худалдаа хийх боломж олгох тийм хөгжлийн төслийг агентлаг анхаарч үздэг. ХХА-ийн төслүүд олон салбарыг хамардаг хэдий ч эрчим хүч, зам тээвэр, эрүүл мэнд, уул уурхай, ашигт малтмал, харилцаа холбоо болон байгаль орчны үйлчилгээнд илүү анхаардаг юм. 

АНУ-ын ХХА-ийн дүн шинжилгээ нь

· Төсөл хэрэгжүүлэгчийн зүгээс уг төслийн нэн тэргүүний зорилтыг хэрхэн тодорхойлж байгаа, аль оронд төсөл хэрэгжих гэж буй, мөн уг төслийг хэрэгжүүлэх санхүүгийн боломж хир байна, хэрэв энэ нь ямар нэг дэд бүтцийн чиглэлтэй бол санхүүжилт авах магадлал нь хэр вэ,

· Төсөл хэрэгжих орон болон АНУ-ын хувьд энэ нь эдийн засгийн хувьд харилцан ашигтай юу, түүний дотор АНУ-ын пүүс компанитай худалдааны чиглэлээр хамтран ажиллах боломж гарах уу

гэдэг дээр үндэслэн хийгдэнэ.

Буцалтгүй тусламж авч болох орнууд

АНУ-ын ХХА дэлхийн 100 гаруй оронд үйл ажиллагаагаа явуулж байна. Зарим орнуудад эрх зүй, нөөц болон бодлогын зарим бэрхшээлүүд АНУ-ын ХХА-ийн хөтөлбөр хэрэгжих боломжийг хязгаарладаг. Өөрийн сонирхож буй чиглэлийн дагуу хөтөлбөрт хамрагдах бололцоотой эсэх талаар бидэнтэй шууд холбоо барьж лавлана уу. 
АНУ-ЫН ХХА-ИЙН ХӨТӨЛБӨРҮҮД   
Худалдааны чадавхийг дээшлүүлж салбарын хөгжлийг дэмжих

САЛБАРЫН ХӨГЖЛИЙГ ДЭМЖИХ ЗОРИЛГОТОЙ ТЕХНИКИЙН ТУСЛАЛЦАА  

ХХА нь салбарын стратеги, үйлдвэрлэлийн стандарт, хуулийн болон зохицуулалтын тогтолцоог дэмжих зорилгоор техникийн туслалцаа үзүүлдэг. Энэхүү тусламж худалдаа, бизнесийн таатай орчинг бүрдүүлэхэд дөхөм үзүүлэхэд чиглэгдсэн байдаг. Зам тээвэрлэлтийн аюулгүй найдвартай байдал бол АНУ-ын ХХА-ийн техникийн туслалцааны нэг томоохон хэсэг юм.

ХУДАЛДААНЫ ГЭРЭЭНД ҮЗҮҮЛЭХ ТУСЛАМЖ   
АНУ-ын ХХА-ийн Худалдааны чадавхийг дээшлүүлэх зорилготой техникийн туслалцааг ерөнхийдөө худалдааны гэрээ байгуулахын өмнөх хэлцлүүд, олон улсын зах зээлд нэвтрэх гол чухал асуудлуудыг мөрдөхтэй холбоотой олгодог. Үүнд гаалийн баримт бичиг боловсруулах явц болон гаалийн үнэлгээ, оюуны өмчийн эрх, засгийн газрын худалдан авалт, худалдааны саад мөн үйлчилгээний худалдааны асуудлууд хамрагдана. 
СУРГАЛТ 

АНУ-ын ХХА америкийн тоног төхөөрөмж, үйлчилгээг худалдан авах боломжтой эдийн засгийн салбаруудад шийдвэр гаргах төвшинд ажиллаж буй гадаад орны албан хаагчддад зориулан сургалт зохион байгуулдаг. Сургалт гол төлөв технологи мөн зохицуулалтын шаардлагуудад анхаардаг бөгөөд төсөл хариуцагч нарт АНУ-ын туршлага, боломжийн талаар ойлголт өгөх зорилготой. АНУ эсвэл гадаад оронд аль алинд нь сургалт явуулах бололцоотой юм.

ХУДАЛДАА, ҮЙЛДВЭРЛЭЛИЙН ЗӨВЛӨХҮҮД

Гадаад улс орны пүүс, компаниуд худалдаа, үйлдвэрлэлийн зөвлөхүүд ажиллуулахаар тусламж авч болно. Зөвлөхүүд голдуу яамд, хотын захиргааны ажилтнууд байх ба худалдааны стандарт, зохицуулалт, эсвэл технлоги болон гадаадаас нэмэлт экспертиз авахтай холбоотой чадавхи бэхжүүлэх асуудлуудыг дэмжин ажиллана. 
Төсөл боловсруулах болон хөрөнгө оруулалтын дүн шинжилгээ

ТЕХНИК, ЭДИЙН ЗАСГИЙН ҮНДЭСЛЭЛ 
 АНУ-ын ХХА нь гадаад орны дэд бүтцийн төслийн техник, эдийн засгийн үндэслэл гэх  мэт төсөл хэрэгжилтийн төлөвлөлтөнд зориулж буцалтгүй тусламж үзүүлдэг. Эдгээр судалгаа, үндэслэл нь чадамжтай зээлдэгч, хөрөнгө оруулагч нарын ашиг сонирхолд нийцэхүйц дэд бүтцийн төслийн шийдвэрлэх асуудлууд болох техник, санхүү, байгаль орчин, эрхзүйн болон бусад асуудлын талаар үнэлгээ хийдэг. 
ТАНИЛЦАХ АЯЛАЛ

Танилцах аялалаар гадаад орноос төслийн спонсорууд АНУ-д айлчилж төсөл хэрэгжүүлэхэд бодит нэмэр болохуйц америкийн бараа бүтээгдхүүн, үйлчилгээний дизайн, үйлдвэрлэлийн явц, тэдгээрийн хэрэглээ, ажиллагаатай биеэр үзэж танилцах боломжтой юм. 
ХУРАЛ, СЕМИНАР

ХХА хурал, семинар, техникийн уулзалт симпозиумыг дэлхийн олон оронд зохион байгуулдаг. Гэхдээ тухайн төсөл эсвэл салбарын чиглэлтэй холбон зохиодог бөгөөд төслийн хэрэгжилтэнд оролцох боломжтой төслийн санхүүжилт, технологи,  үйлдвэрлэлийн экспертиз нийлүүлэгч АНУ-ын пүүс, аж ахуйн нэгжүүдтэй гадаадын төсөл хариуцагч нарыг холбож өгдөг үйл явдал юм. 

ХУДАЛДАН АВАЛТЫН ТУСЛАМЖ
Төслийн ил тод байдал, шударга зарчмыг дэмжих үүднээс АНУ-ын ХХА олон улсын төслийн худалдан авалтын үйл ажиллагааны тогтолцоо, хяналт тавилтанд дэмжлэг үзүүлэх зорилгоор буцалтгүй тусламж бас үзүүлдэг. Дэмжлэг нь дуудлага худалдаа, тендерийн зохих журам боловсруулах, техникийн саналын үнэлгээ, дүгнэлт мөн тэндэрт оролцох боломжтой этгээд эсвэл нийлүүлэгчийг олж тодруулах гэх мэт хэлбэртэй байж болно. 

АНУ-ын ХХА-ийн буцалтгүй тусламжийн зөвшөөрөл авах явц
Тодорхойлох баг нь тухайн төсөл хэрэгжих оронд очиж тодорхой төслийн саналд нарийвчилсан үнэлгээ хийнэ. Харин Орон хариуцсан зөвлөхийн хувьд төслийн саналд дүн шинжилгээг АНУ-ын нутаг дэвсгэр дээр хийж гүйцэтгэнэ. Тодорхойлох баг болон Орон хариуцсан зөвлөхийн аль алиных нь үүргийг гагцхүү АНУ-ын жижиг пүүс, компаниуд гүйцэтгэнэ. АНУ-ын ХХА-ийн буцалтгүй тусламж хүртэхэд өрсөлдөөн ихтэй байдаг учраас агентлагийн шалгуур хангасан төсөл бүр буцалтгүй тусламж хүртэх баталгаа байхгүйг анхаарна уу. 

АНУ-ЫН ХХА-ИЙН ТАЛААРХИ МЭДЭЭЛЛИЙН ЭХ ҮҮСВЭР 
 Гадаад оронд хэрэгжих хөгжлийн төслүүдэд оролцох боломжийн талаар дэлгэрэнгүй мэдээлэл авахыг хүсвэл агентлагийн цахим хуудсаар www.ustda.gov зочилно уу. Түүнчлэн АНУ-ын ХХА-ийн хоёр долоо хоног тутам гардаг электрон сонины захиалганд бүртгүүлж агентлагын буцалтгүй тусламж хүртэгч төслүүдийн сүүлийн үеийн худалдан авалт, бизнесийн боломжийн талаархи мэдээтэй танилцаж болно. Мөн агентлагаас санхүүжүүлэх бусад арга хэмжээнүүдийн тухай мэдээлэл багтсан байна. 

АНУ-ЫН ХХА-ТАЙ ХЭРХЭН ХОЛБОГДОХ ВЭ?          
Дэлгэрэнгүй мэдээллийг агентлагийн цахим хуудаснаас www.ustda.gov авна уу. Агентлагийн хөтөлбөрүүдийн талаархи ерөнхий мэдээллийг (703) 875-4357 утсаар эсвэл (703) 875-4009 факсаар лавлаж болно. Мөн веб хуудсан дээр буй Холбоо барих маягтийг бөглөн info@ustda.gov имэйл хаягаар илгээж холбогдоно уу. 
АНУ-ын ХХА-ийн хөтөлбөрийн ажилтнуудтай доорхи хаягаар холбоо барьж болно.

